Mwalimu  mkuu wa Shule ya Sekondari Mazombe iliyoko Wilayani Kilolo alikuwa na tabia ya kuwanyanyasa wanafunzi kwa kuwaadhibu kwa adhabu kubwa kwa makosa madogo. Wanafunzi walilalamika kwa wazazi wao ambao nao waliamua kwenda kufuatilia hali hiyo shuleni kwa mwalimu mkuu. Lakushangaza huyo mkuu wa shule hakuwa tayari kusikiliza hoja au malalamiko yoyote kutoka kwa mu yeyote. Walipofikisha malalamiko hayo kwa Mwenyekiti wa Bodi ya shule hakuna hatua zozote zilizochukuliwa.

Walipofuatilia ni kwanini hatua hazichukuliwi hata kwa mambo yanayohitaji kuchukuliwa hatua za haraka waligundua kuwa Mwenyekiti wa Bodi ya shule ndiye mume wa Mkuu wa shule husika.

Siku ya mkutano tarehe 5/3/2011 katika mji wa Ilula mshiriki mmoja alieleza kero hii mbele ya umati uliohudhuria akiwemo mwakilishi wa Mkurugenzi wa Halmashauri ya Wilaya ya Kilolo. Mwakilishi huyo akijibu tuhuma hiyo ya mwalimu alionekana kusikitika kwa wananchi kuvumilia kero hiyo kwa muda mrefu bila kuchukua hatua. Aliahidi kulifuatilia na kumpatia Mkurugenzi taarifa kamili ili hatua ziweze kuchukuliwa. Wiki iliyofuata Mwalimu Mkuu huyo aliondolewa madaraka ya ukuu wa shule akisubiri kutafutiwa shule atakayohamishwa

